Nafarroako Parlamentuko Mahaiak, 2013ko abenduaren 30ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Koldo Amezketa Díaz jaunak aurkeztutako galdera, Nafarroako Kutxaren Gizarte Ekintzari atxikitako ondasun artistiko eta kultural guztien inbentario katalogatuari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2013ko abenduaren 30ean

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Koldo Amezketa Díazek, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak Osoko Bilkuran ahoz erantzun dezan:

2013ko otsailaren 28an egindako osoko bilkuran onetsi zuen mozio baten bidez, Nafarroako Parlamentuak Nafarroako Gobernua premiatu zuen Nafarroako Kutxaren Gizarte Ekintzaren ondasun artistiko eta kultural guztien, higigarrien zein higiezinen, inbentario katalogatua eska zezan, Nafarroako Kutxaren Batzorde Kudeatzailearen bidez. Halaber, premiatu zuen Legebiltzarrari inbentarioaren berri eman ziezaion, gehienez ere hiru hilabeteko epean.

Erabaki haren geroztik hamar hilabete iragan dira, eta parlamentari honek ondoko galdera egiten dio Nafarroako Gobernuari, osoko bilkuran erantzun dezan:

Noizko aurreikusten du Nafarroako Gobernuak Nafarroako Kutxaren Batzorde Kudeatzaileari eskatzea Nafarroako Kutxaren Gizarte Ekintzaren ondasun artistiko eta kultural guztien, higigarrien zein higiezinen, inbentario katalogatua presta dezan, eta noizko aurreikusten du Legebiltzar honi ematea, Parlamentuak eta nafar herritarrek haren berri izan dezaten, eta egiaztatu ahal izan dadin espoliazioa izan den edo ez?

Iruñean, 2013ko abenduaren 17an

Foru parlamentaria: Koldo Amezketa Diaz

